
ЎЗБЕКИСТОН  РЕСПУБЛИКАСИ  НОМИДАН

Ҳ У К М

2024 йил февраль ойининг 09 куни, жиноят ишлари бўйича Олмалиқ шаҳар суди ўз биносида, очиқ суд мажлисида,

раислик қилувчи: С.Нишанов,

судья ёрдамчиси С.Абдурашидовнинг котиблигида, тарафлардан давлат айбловчиси Олмалиқ прокурорининг ёрдамчиси Ф.Нажмиддинов, судланувчи К.Хусанова ва унинг ҳимоячиси адвокат Ш.Абдуллаев, жабрланувчи  М.Абдумаликова ва унинг ҳимоячиси адвокат А.Исоқжонов иштирокида, Хусанова Камола Жумабаевнага нисбатан № 1-1110-2303/412-сонли жиноят ишини кўриб чиқди. 

Иш ҳужжатларига кўра:



Хусанова Камола Жумабаевна (XUSANOVA KAMOLA JUMABAYEVNA) -                 1988 йил 14 август куни Тошкент вилоятида туғилган, миллати ўзбек, Ўзбекистон Республикаси фуқароси, маълумоти олий, оилали, икки нафар фарзанди бор,  Олмалиқ шаҳридаги 18-сонли умумтаълим ўрта мактаб ўқитувчиси, муқаддам судланмаган,  Олмалиқ шаҳар Мустақиллик                         27-йиллиги кўчаси 9-уй 25-хонадонда яшовчи, муносиб ҳулқ-атворда бўлишлик ҳақида тилхат эҳтиёт чораси қўлланилиб, 2023 йил 05 октябрь кунидан 09 октябрь кунига қадар Ўзбекистон Республикаси ЖПКнинг              227-моддаси тартибида ушланган, айблов хулосаси нусхасини  2023 йил                19 ноябрь куни олган; 

         Ўзбекистон Республикаси ЖКнинг 168-моддаси 1-қисми, 168-моддаси 4-қисми                “а” банди билан айбланган.

Суд, судланувчи, гувоҳлар ва жабрланувчининг қонуний вакилини кўрсатувларини тинглаб, дастлабки тергов жараёнида, судда тўпланган далилларни текшириб ва муҳокама қилиб қуйидагиларни

А Н И Қ Л А Д И:

К.Хусанова, ғаразгўйлик йўли билан бойлик орттиришни мақсад қилиб, алдаш ва ишончни суиистеъмол қилиш йўли билан ўзганинг мулкини қўлга киритиш мақсадида, 2023 йил 28 июль кунидан 2023 йил 03 август кунига қадар бўлган вақт оралиғида Абдумаликова Махлиё Бахромжон қизининг хусусий боғча очиш ниятида эканлигидан хабар топиб, унинг ишончига кириб, унга Олмалиқ шаҳар Олимпия кўчаси 3-уйда жойлашган ўқув биносида хусусий боғча очиши учун бино ижарачиси билан келишишда ва шароит яратишда амалий ёрдам беришини ваъда қилиб, 2023 йил 28 июль куни М.Абдумаликовадан 8.000.000 сўм пулларни унга ваъда қилган бино ижараси учун тўлашини айтиб, ушбу пулларни ўзининг номига очилган пластик картага тушириб олишга эришиб, кейинчалик мазкур пулларни қайтариб бермасдан фирибгарлик жиноятини содир этган. 

Бундан ташқари, К.Хусанова ўзининг жиноий ҳаракатларини давом эттириб, 2023 йил 28 июль кунидан 2023 йил 03 август кунига қадар бўлган вақт оралиғида ягона қасд билан қамраб олинган давомли жиноятни амалга ошириш мақсадида, М.Абдумаликовага Олмалиқ шаҳар Олимпия кўчаси 3-уйда жойлашган ўқув биносида хусусий боғча очиши учун бино ижарачиси билан келишишда ва шароит яратишда амалий ёрдам беришини ваъда қилиб, 2023 йил 02 август куни хусусий боғча очиш учун унинг Олмалиқ шаҳар Ибн Сино кўчаси 93-уй, 25-хонадонини “Давр банк” ХАТБ Олмазор филиали Келес БХМга гаровга қўйишга ва ЯТТ М.Абдумаликованинг номига 36 ой муддатга йиллик 21 % устама ҳақи тўлаш шарти билан жами 250.000.000 сўм пул олишга эришган ва ушбу пул суммаси сақланган пластик картасини алдов йўли билан қўлга киритиб, ушбу пластик картадан 2023 йил 2 август кунидан 2023 йил 03 август кунига қадар бўлган вақт оралиғида жами 168.369.410 сўм пулларни Олмалиқ шаҳридаги турли банкларга тегишли банкоматлар орқали нақдлаштириб олиб, уларни хусусий боғча очиш харажатлари учун ишлатмай, ўзининг эҳтиёжлари йўлида сарфлаб юбориб, ўзганинг мулкини фирибгарлик йўли билан талон-торож қилган.

Судланувчи К.Хусанова судда айбига қисман иқрорлик билдириб, у Абдумаликова Маҳлиё билан тахминан 2020-2021 йилларда танишганлигини, унинг фарзандларига мактабда ва ўқув марказида дарс берган вақтида у фарзандларини олиб келиб, сўнг олиб кетишини, ўша вақтда у билан кўришганида салом-алик қилиб турганлигини, Маҳлиё ҳомиладор бўлиб, 18-мактабга қатнашга қийналиб қолганлиги сабабли, фарзандларини ўзи яшаб турган уйига яқин жойда жойлашган мактабга олиб кетганидан сўнг, у билан гаплаш қўйганлигини, 2023 йил июль ойларида Маҳлиё унга телеграмдан телефон рақамини сўраб, ҳабар ёзганлигини, шундан сўнг, у унга телефон рақамини берганлигини, Маҳлиё унга қўнғироқ қилиб, ундан маслаҳат сўраб, Олмалиқ шаҳар Горгаз ҳудудида жойлашган “Аромат” деган дўконнинг ён томонидан жойлашган, “Равшан” ака исмли одам янги қурган бинода ўқув марказ очмоқчи эканлигини, унга ушбу масалада йўл-йўриқ кўрсатишини ва ушбу ишда қандай ҳужжатлар йиғиш керак эканлигини, у ўқув марказида қандай тартибда ишлаб келишини сўраганлигини, у унга ушбу бино ёнида “Точка роста” номли ўқув марказ борлигини, у ерда ўқув маркази очишини тавсия қилмаслигини айтганлигини, ва унга ўзи ишлаб келган Олмалиқ шаҳар Олимпия кўчаси 3-уйда жойлашган 2 қаватли “Иқтидорлар” ўқув марказида раҳбар бўлиб ишлаб келиши давомида унга ўқувчиларнинг пуллари 60/40 ҳисобида тақсимланишини, яъни у раҳбар бўлиб, жами ўқувчиларнинг йиғилган пулларидан 40 фоизини, ўқитувчилар эса 60 фоизини олишларини тушунтирганлигини, юқоридаги гаплардан ташқари у Маҳлиёга бошқа ҳолатлар ҳақида яъни хусусий ўқув маркази очиши учун қандай ҳужжатлар йиғиши, қаерга мурожаат қилиши ҳақида ундан сўраган бўлса ҳам уларнинг суҳбатилари ушбу гаплар ҳақида бўлмаганлигини  ва у унга агарда яхши ўқитувчи топа олса, ўқув марказининг иши юришиб кетиши мумкин эканлигини айтганлигини, шундан сўнг, Маҳлиё ўзининг ташвишларини айтиб кетганлигини ва ўзи хусусий педагогика йўналишидаги ўқишга кирганлигини, шу сабабли педагогика соҳасида ишламоқчи эканлигини, турмуш ўртоғи алимент тўлашини ва пул йиға олмаётганлигини, пули борлигини ва бирор бизнес билан қилиш керак эканлигини айтганлигини, орадан таҳминан 2-3 кун вақт ўтиб, Махлиё унинг юқоридаги ўқув марказига келиб, у билан қизининг мактаби ва юқоридаги хусусий ўқув маркази масаласида гаплашганлигини, у раҳбар хисобланадиган Олмалиқ шаҳар Олимпия кўчаси 3-уйда жойлашган 2 қаватли “Иқтидорлар” ўқув марказини 2021 йилдан буён ишлатиб МЧЖ ташкил қилган ҳолда ишлатиб келганлигини, ушбу бинони бино ижарачиси Санакулова Диёра билан келишиб, ойига нақд пул ҳисобида 4 млн сўмдан ижара пули тўлаб ишлатиб келганлигини, тахминан 50 нафар ўқувчига араб тилидан дарс бериб келишини, ўқитувчи билан ҳам 60/40 ҳисобида ишлаб келишини айтганлигини, хусусий боғча очиш ниятида бўлганлиги сабабли фақат Ўғилойни ишда олиб қолиб, қолган ўқитувчиларни ишдан бўшатганлигини, Маҳлиё ундан нима сабабдан ўқувчилари кам эканлигини сўраган вақтида унга даволанаётганлигини, ушбу ўқув марказни хусусий боғчага айлантирмоқчи эканлигини, аммо ушбу ишни амалга ошириш учун пули йўқлигини, у билан ҳамкорликни таклиф қилган одамлар эркак кишилар бўлганлиги сабабли уларга рад жавобини берганлигини ва ушбу ишни ҳали бошлай олмаганлигини айтганлигини, хусусий боғча очиш мақсадида у Олмалиқ шаҳар соғлиқни сақлаш бўлими ходимларини чақиртириб, улардан хусусий боғча очадиган бўлса, ушбу бино белгиланган талабларга мос келиши ва бошқа масалаларда маслаҳат сўраган вақтида ССБ ходимлари ушбу бинода 80 ўринли хусусий боғча очиши мумкинлигини, ушбу иш учун бинода шароитлар мавжуд эканлигини айтишганлигини, ўша вақтда у ССБ ходимлари билан фақат оғзаки гаплашганлигини ва ушбу ҳақда маслаҳат олганлигини, шу вақтда Маҳлиё ундан хусусий боғча очиш учун неча сўм пул кетишини сўраганлигини, ушбу харажатларни ҳисоблаб кўрганида жами бўлиб,                 250-300 млн. сўм атрофида пул кетишини айтиб, унга барча қилиниши керак бўлган ишларни кўрсатиб, тушунтириб берганлигини, шу вақтда Маҳлиё ундан агарда ушбу ишга пул тикадиган бўлса, келишган фойда қандай тартибда тақсимланишини сўраган вақтида, у унга агарда ушбу иши учун у пул тикадиган бўлса, у унинг пулларига хусусий боғча очишини, ишни фақат ўзи олиб боришини, ойнинг якунида тушган тушумдан, харажатларни айириб ташлаган ҳолатда пулларни тенг ярмидан бўлишиб олишларини айтганлигини, шундан сўнг, Маҳлиё ушбу масалани турмуш ўртоғи билан маслаҳатлашиб кўришини, сўнг унга жавобини айтишини маълум қилганлигини, орадан тахминан 1-2 кун вақт ўтиб, Маҳлиё турмуш ўртоғи билан унинг ўқув марказига келишганлигини, у уларга ўқув марказни кўрсатиб чиққанлигини, ўша вақтда улар уйини гаровга қўйиб, банкдан пул олишмоқчи эканликларини айтишганлигини, у уларга агарда у очмоқчи бўлган хусусий боғча учун пул тикадиган бўлишса, ушбу кредитни аввал тўлиқ сўндирганларидан сўнг, соф фойдани тенг ярмидан бўлишларини айтганлигини, улар пул тикишга рози бўлишганлигини, шундан сўнг, у билан бирга банкларни сўраб суриштирган вақтида Олмалиқ шаҳридаги банклар пул бермаётганлигини билиб, бир танишидан хабар топган Тошкент вилояти Келес туманидаги Давр банкка борганликларини, банкдан ходимлар улардан нима сабабдан кредит олаётганлиги ҳақида сўрашган вақтда улар уларга хусусий боғча очмоқчи эканлигини, шу сабабли кредит олиш учун келганлигини айтган вақтида банк ходимлари Маҳлиёнинг телефон рақамларини олиб қолишганлигини, шундан сўнг, орадан анча кунлар ўтганидан сўнг Маҳлиё унга қўнғироқ қилиб, банк кредит бермаётганлигини, ҳали пул келиб тушмаганлигини айтганлигини, орадан тахминан          1 ой вақт ўтиб, у Махлиё ва унинг турмуш ўртоғи билан Келес туманидаги Давр банкка борганликларини, у ерда Махлиё ва унинг турмуш ўртоғи банк ҳужжатларига имзо қўйишганлиги ва банк ходимлари Маҳлиёнинг номига пластик карта расмийлаштириб пластик картани унинг қўлига бериб, кредит пуллари шу куни яъни 02 август куни кечки вақтга қадар тушишини айтишганлигини, Маҳлиё пластик картасига банкнинг ташқари ҳовлисида жойлашган банкомат орқали махфий пароль ўрнатиб, унга пластик картани банкнинг ичида қўлига ундаги пулларни боғча очиш харажатларига ишлатиши учун берганлигини, 02 август куни уйга қайтиб келганидан сўнг, Махлиё унга қўнғироқ қилиб, унга банк ходимлари қўнғироқ қилганлиги ва пул тушганлигини айтишганлигини, ушбу банк ходимларига бериши керак бўлган таҳминан 1.5 млн сўмни турмуш ўртоғининг телефон аппаратига ўрнатилган “клик” дастуридан жўнатиш арафасида эканлигини айтганлигини, шундан сўнг, ўша куни соат тахминан 16:30 ларда Олмалиқ шаҳар Камалак ҳудудидаги Миллий банк ёнида биноси ёнида жойлашган банкоматдан 2 млн. сўмдан жами бўлиб 23.500.000 сўм пулларни боғча харажатлари учун нақдлаштириб чиқариб олганлигини, кейинги куни ушбу пуллардан тахминан 12 млн. сўмини у раҳбарлик қилувчи ўқув марказининг ижарачиси Санакулова Диёрга ижара пули сифатида берганлигини, шундан сўнг, унга нотаниш бўлган “Камолиддин” исмли устага боғча учун мебель ясашига берганлигини, у билан унинг ўртасидаги оғзаки келишувга кўра, боғча учун ясаладиган мебелларнинг жами нархи 50-60 млн. сўм атрофида бўлишини, у мебелларни ясаб бўлганидан сўнг, аниқ нарх айта олишини, бунинг учун унга олдиндан иш бошлаши учун 1.000 АҚШ доллари пул бериши керак эканлигини айтганлигини, у унга юқоридаги 23.5 млн сўмдан 12 млн сўм пулларни берганлигини ва банкоматдан ечиб олган пуллар тугаганлигини, таҳминан кейинги куни Олмалиқ шаҳар Камалак ҳудудидаги Финанс банкка кириб, у ердан 1.400 АҚШ доллари пулларни нақдлаштирганлигини, ушбу пулларни ишлатмай туриб, ўша куни соат тахминан 16:00 ларда Телеграф ҳудудидаги Ипотека банкка бориб, ушбу пластик картадан 10.000 АҚШ доллари нақдлаштириб олганлигини, шундан сўнг, орадан бир неча кун ўтиб, Маҳлиё укаси ва онаси билан ёнига келиб, боғча учун акфа ойналарига буюртма беришларини айтиб, 1.400 АҚШ долларидан Маҳлиё 300 АҚШ доллари олиб, ўша ернинг ўзида акфа ходимларига бериб юборганлигини, ундан ташқари Маҳлиё бир саёҳат фирмасига аъзо бўлиш учун ундан 300 АҚШ доллари сўраган вақтида унга ушбу 300 АҚШ доллари пулларни берганлигини, шундан сўнг, якшанба куни Маҳлиё яшаш хонадонига келиб, 900 АҚШ доллари пулларни онасига керак бўлиб қолганлигини айтиб олиб кетганлигини ва ушбу ҳолат ҳақида эри билмаслигини сўраганлигини, у унга 1.400 АҚШ долларидан қолган 800 АҚШ долларига 10.000 АҚШ долларидан 100 АҚШ доллари қўшиб бериб юборганлигини, қолган 9.900 АҚШ доллари пулларидан боғча учун маълум бир қисмини ишлатганлигини, ушбу пуллар усталарнинг қўл ҳақи ва боғча учун гилам ва матраслар сотиб олиш учун ишлатилганлигини, аммо юқоридаги усталар иш бошламаганлиги учун улар ким эканлигини ва уларга неча сўм пул берганлигини, шунингдек, матрас ва гиламларни неча сўмга сотиб олганлигини эслай олмаслигини, бунга сабаб у Маҳлиёнинг жанжал қилиб кетишидан хавотирланиши, бундан ташқари ушбу 9.900 АҚШ доллари пулларидан бир танишига қарз бериб қолган суммани ўзида ҳозирги кунга қадар сақлаб келганлигини, аммо ушбу қарзни кимга берганлиги айта олмаслигини, бунга сабаб Маҳлиё ушбу одамнинг олдига бориб, жанжал қилишидан қўрқишини, ҳозирда ушбу пуллардан ўзида 3.700 АҚШ доллари пуллар борлигини, шундан сўнг, 2023 йил тахминан 09 август куни унга у раҳбарлик қилувчи ўқув марказининг Шахбоз исмли одам унга қўнғироқ қилиб, Диёранинг тахминан 700.000 сўмлик ижара қарзи борлигини, ушбу қарздорликни ундан тўлашини сўраганлигини, шундан сўнг, у банкка бориб, пластик картадан бинонинг ижара пулини тўламоқчи бўлган вақтида Маҳлиё унга берган пластик картанинг ичида пули йўқ эканлигини кўрганлигини, шу вақтда Маҳлиёга қўнғироқ қилиб, бу ҳақда сўраса, Маҳлиё турмуш ўртоғи пластик картадаги пулларни электрон ҳамёнга ташлаб қўйганлигини айтганлигини, шу вақтда у ундан нима сабабдан бундай қилганлигини Маҳлиёдан сўрамаганлигини, шундан сўнг, турмуш ўртоғи билан ҳоли гаплашиб, унга 170 млн. сўм пулларни ўзининг эҳтиёжи учун олганлигини ва уларни 16 август кунига қадар бериши ҳақида тилхат ёзиб берганлигини, ушбу пуллардан тахминан 20 млн. сўмини Диёрага ижара пули учун берганлигини, ундан ташқари ҳам шахсий ишлари учун ишлатганларини айта олмаслигини, ушбу пуллардан Махлиё жами 1.500 АҚШ доллари пул олганлигини, М.Абдумаликовага юқоридаги 1.500 АҚШ доллари пулларни бериб, тилхат ёздириб олмаганлигини, ҳозирда зарарни қоплаб берганлигини, қилмишидан чин кўнгилдан пушаймондалиги ҳақида кўрсатув берди.

Судланувчи К.Хусанова ўз айбига қисман иқрорлик билдириб берган кўрсатувларидан ташқари, унинг айби суд мажлисида текширилган ва тўпланган далиллар билан ҳам ўз исботини тўлиқ топади.

Хусусан, жабрланувчи Абдумаликова Маҳлиё Бахромжон қизининг суддаги, 2022 йил октябрь ойида хусусий боғча очиш режасида юрган вақтида фарзандларининг устози Хусанова Камола билан шу масалада гаплашиб қолганлигини, у Олмалиқ шаҳар 5-сонли мактабга яқин жойда жойлашган бинода ёш болаларга ментал арифметика ва бошланғич тайёргарликдан дарс бериб келишини, К.Хусанова билан ушбу масала хусусида гаплашишидан аввал хусусий боғчани ўзи яшайдиган уйга яқин жойда жойлашган ижарага берилаётган бинода очмоқчи бўлганлигини, аммо К.Хусанова унинг фикридан қайтариб, ушбу жой назардан четда эканлигини, у ишлаб келаётган жойда хусусий боғча ташкил қилиши унга ҳар тарафлама фойда эканлигини айтганлигини, К.Хусанова унга бундай таклифларни беришидан мақсади, агар у ушбу бинони ижарага олиб, унинг иккинчи қаватида хусусий боғча ташкил этадиган бўлса, менинг боғчасига келадиган болалар қўшимча дарсга бошланғич тайёргарлик учун унга келишади ва бу билан К.Хусанова кўпроқ қўшимча даромад олади ва иккинчи даромадидан қуруқ қолмаслигини, К.Хусанова ушбу бинода дарс беришидан аввал Олмалиқ шаҳар 18-сонли мактабда ҳам дарс бериб келганлигини, у К.Хусанованинг маслаҳатларидан сўнг, оила аъзолари билан маслаҳатлашиб кўришини айтиб, турмуш ўртоғи билан маслаҳатлашиб, унга ушбу бинода ЯТТ ташкил қилиб, хусусий боғча очишини айтган вақтида, у бунга рози бўлганлигини ва ушбу бинони кўриб, К.Хусанова билан гаплашган вақтида К.Хусанова турмуш ўртоғига бинони ижара берувчи аёл билан гаплашиб қўйганлигини, ушбу аёл билан неча йилга бўлса ҳам ижара шартномаси тузишда ёрдам беришини айтганлигини, ўша вақтда К.Хусанова бинони ижарага берувчи шахсни уларга “Ширин” деб таништирганлигини аммо уни улар билан кўриштирмаганлигини, шундан сўнг, кредит олиш учун К.Хусанованинг таклифи билан Келес шаҳридаги “Давр” банкка борганликларини, ўша вақтда Олмалиқ шаҳар Ибн Сино кўчаси 93-уй, 25-хонадон унинг номида бўлганлиги учун, ушбу кредит ҳам унинг номига очилган ЯТТ сифатида олинаётганлиги сабабли юқоридаги хонадонни гаровга қўйган ҳолда ушбу банкдан 250 млн сўм пул олишга қарор қилганликларини, ўша вақтда К.Хусанова уларга ижара берувчи аёлни юзлаштирмай, унинг ушбу бинодан 16 млн. сўм қарзи борлигини, ушбу қарзни тўлаганидан сўнг, бинонинг ҳужжатларининг камчиликларини бартараф этиб, сўнг унинг номига ўтказиб беришини тушунтирганлигини ва унга ушбу қарздорликнинг ярмини унга тўлаб берадиган бўлса, ишлари тезроқ ҳал бўлишини, у бинонинг қарздорлигини тезроқ тўлаб, бинони унинг номига расмийлаштириб беришини айтганлигини, шундан сўнг, у унинг гапларига ишониб, танишларидан 8 млн. сўм пул топиб, К.Хусанова айтган пластик карта рақамига ташлаб берганлигини, кейинчалик бинони ижарага берувчининг исм шарифи Ширин эмас балки Санақулова Диёра эканлигини, К.Хусанова унга у берган 8 млн. сўм пулларни бермаганлигини, Диёранинг бу пуллардан хабари ҳам бўлмаганлигини, К.Хусанова ижарачи ҳақида айтган барча гаплари ёлғон эканлигини билиб олганлигини, у, турмуш ўртоғи ва К.Хусанова учаласи Давр банкининг Келес туманига бориб, 2022 йил 28 декабрь кунида барча керакли ҳужжатларни топширганидан сўнг, банк ходимлари хусусий боғча очмоқчи бўлган бинога ва гаровга қўйилаётган хонадонни кўриб, тегишли ҳужжатлар расмийлаштириб кетишганлигини, шундан сўнг, орадан 4-5 кун ўтиб, яъни 2023 йил 02 январь куни соат таҳминан 10:00 лардан ўтиб, банк ходимининг чақирганлиги кўра, банкка у, турмуш ўртоғи ва К.Хусанова уччаласи етиб борганлигини, банк борган вақтида, банк ходими ҳали кредит пули тушмаганлигини, аммо унинг номига пластик карта очилиши керак эканлигини ва 250 млн. сўм пуллар ушбу картага тушишини тушунтирганлигини, шундан сўнг, кредит пуллари тушадиган пластик карта очилганидан сўнг, унинг махфий кодини турмуш ўртоғининг пластик картаси каби банк ходимларига айтиб, “0505” қилдириб қўйиб, ушбу пластик картани турмуш ўртоғининг номига “Клик” улатиб қўйганлигини, ушбу ҳолат ҳақида турмуш ўртоғига айтган вақтида, бу гапларини улар билан бирга ўтирган К.Хусанова ҳам эшитиб турганлигини, К.Хусанова кредитга пуллар чиққунига қадар у қаерга борса, у билан бирга бўлди ва турмуш ўртоғининг пластик картасидаги пулларни ишлатаётган вақтида ҳам, у унинг ёнида турганлигини, ҳали картага кредит пуллари тушишидан аввал у пластик картани олиб, ўзи билан олиб юрган қоғоз папкага солиб қўйганлигини, келес шаҳридан Олмалиқ шаҳрига қайтиб келаётган вақтида, пластик карта папка ичида бўлганлигини, Олмалиқ шаҳрига етиб келган вақтида, К.Хусанова шошиб, ишлари борлигини айтиб кетиб қолганлигини, у ҳам кун кеч бўлиб қолганлиги учун уйига шошаётган бўлса керак деб ўйлаб, унга эътибор бермаганлигини, ўша куни соат тахминан 20:00 ларда унга турмуш ўртоғи қўнғироқ қилиб, нима сабабдан пластик картадан пул ечаётганлигини сўраганлигини, у унга уйда эканлигини пластик картадан пул ечмаганлигини айтган вақтида, унга пул ечилаётганлиги ҳақида смс хабарлар келаётганлиги ҳақида айтганлигини, шундан сўнг, у шошиб, пластик карта солинган папкасини олиб, унинг ичидан пластик картани қидириб, уни топа олмаганлигини ва ҳар хил ёмон ҳаёлларга борганлигини, аммо ўша вақтда ушбу ишни К.Хусанова қилган деган фикр ҳаёлига келмаганлигини, шундан сўнг, турмуш ўртоғи билан К.Хусановага бир неча маротаба қўнғироқ қилган бўлса-да, унинг рақами ўчиқ чиққанлигини, шундан сўнг, орадан икки кун ўтиб, бинони ижарага берувчи Диёрадан К.Хусановани топишга эришганлигини, унга қадар бино ижарага берувчи Санақулова Диёрани кўрмаганлигини, Д.Санақулова уларга К.Хусановани ўқув биносида бўлган вақтида топиб берганлигини, ўша вақтда у К.Хусановадан пластик картани яширинча ўғирлаб, ичида бўлган 250 млн. сўм пулдан 170 млн. сўмини нима сабабдан ечиб олганлигини сўраган вақтида, у аввалига пластик картани у олмаганлигини, пуллардан хабари йўқлигини айтганлигини, у унга у пул ечиб олган банкоматдаги камераларни кўтариб, унинг устидан ИИБ га ариза билан мурожаат қилишимни айтган вақтида, у пластик картани ўша ернинг ўзида Диёра, унинг турмуш ўртоғи, унинг турмуш ўртоғи, икки қариндош опалари гувоҳлигида берганлигини, ундан 170 млн. сўм пуллар ҳақида сўраган вақтида, ушбу пулларни олиб келиб беришини айтганлигини, аммо уларни олиб келиб бермаганлигини, 2023 йил 16 августга қадар 170 млн. сўм пулларни олиб келиб беришга ваъда берганлигини, аммо ушбу пулларни шу кунга қадар умуман қайтармаганлигини, хусусий боғча ташкил қилишни турмуш ўртоғи билан режа қилган вақтида улар ўзига керакли бўлган анжомларни ушбу кредит пулларига сотиб олиши керак бўлганлигини, К.Хусанова уларга фақат ушбу бинони унинг номига расмийлаштириб олишда ва ижарачи билан таништириб қўйишда керак бўлганлигини, улар у билан ҳеч қандай оғзаки ва ёзма шартнома тузмаганлигини, турмуш ўртоғи ва унинг шахсий режалари бўлганлигини, у унга пластик картани ўз хоҳиши билан бермаганлигини, у унга билдирмай, уни папкадан олиб қўйганлигини, у ташкил этадиган хусусий боғчадан К.Хусановага фойдаси унинг ўқувчилари кўпайиши ва у ўша бинонинг ўзида унинг ишчиси сифатида ўқитувчилик фаолиятини давом эттириш керак бўлганлиги, ҳозирда етказилган зарардан тахминан 1.800.000 сўм пул қопланмаганлиги, ушбу зарарни қоплашда суддан ёрдам сўраб, судланувчи К.Хусановага нисбатан қонуний чора кўришликни сўраганлиги  ҳақида кўрсатуви билан;

Судда сўроқ қилинган гувоҳ Абдумаликов Хуршид Абдумаликович қуйидагиларни, 2021 йилдан фарзандлари Олмалиқ шаҳар Олимпия кўчасида жойлашган ўқув марказидаги арифметика дарсларига боришганлигини, ўша вақтда уларнинг устози Хусанова Камола бўлганлигини, у фарзандларини дарсга олиб бориб, қайтариб олиб келган вақтларида у билан салом алик қилиб турганлигини, аммо у билан муносабатлари бўлмаганлигини, 2022 йилларда турмуш ўртоғи Абдумаликова Махлиё унга Олмалиқ шаҳридан хусусий боғча очиб, тадбиркорлик билан шуғулланишини таклиф қилганлигини, у унга ушбу ишига қарши эмаслигини, агар ушбу ишга киришадиган бўлса, унга ёрдам беришини айтганлигини, турмуш ўртоғи ушбу масалаларда анча ҳаракат қилиб, кўп ижара биноларни суриштирганлигини, аммо айрим бир сабабларга кўра, улар хусусий боғча очиш ишини бошлай олмаганликларини, шундан сўнг, 2023 йил июль ойида турмуш ўртоғи унга Хусанова Камола билан кўришган вақтида Камола унга ўзи ишлаб келган ўқув марказини хусусий боғча очиш учун тавсия қилганлигини, Камола турмуш ўртоғига ушбу бинони мактаб, унинг ижарачиси билан ўзи гаплашиб беришини айтиб, бир нечта яхши таклифлар билдирганлигини, у унинг гапларини эшитиб, ғояси яхши эканлигини, янаям бошқа танишлари билан маслаҳатлашиб кўришини айтганлигини, шундан сўнг, орадан бир неча кун ўтиб, турмуш ўртоғи унга хусусий боғча очиши учун унга 200 млн сўмлик пул керак бўлишини, ушбу пулларни банк орқали олишини, бунинг учун ўзининг номида бўлган Олмалиқ шаҳар Ибн Сино кўчаси 93-уй, 25-хонадонини гаровга қўйган ҳолда ушбу пулларни олишини айтганлигини. у турмуш ўртоғининг бу гапларига ҳам рози бўлиб, ушбу ишга кўзи етса, унга қаршилик қилмаслигимни айтганлигини, турмуш ўртоғи билан унга ёрдам бериш ниятида юрган Камолаларни банкка автомашинасида олиб бориб келиб юрганлигини, ўша вақтда Камола улар билан шунчаки йўл-йўриқ кўрсатиш учун бирга юрганлигини, хусусий боғчани турмуш ўртоғининг ўзи очиши керак бўлганлигини, 2023 йил 2 август куни банкдан хонадон гаровга қўйилиб, 200 млн. сўм пуллар турмуш ўртоғининг номига очилган пластик картага шу куннинг ўзида ташлаб бериладиган бўлганлигини, у автомашинада турмуш ўртоғи ва Камолалар билан бирга Олмалиқ шаҳрига қайтиб келганлигини, ўша куни банкдан қайтиб келганидан сўнг, ишга кетганлигини, ишда ўтирган вақтида унинг телефон аппаратига кетма-кет смс хабарлар келишни бошлаганлигини, бир оздан сўнг, ушбу смс хабарларга қараган вақтида турмуш ўртоғининг номига очилган кредит пулларни тушган пластик картадан пуллар ечилаётганлигини кўриб, турмуш ўртоғига қўнғироқ қилиб, ундан бу ҳақда сўраган вақтида турмуш ўртоғининг бундан хабари йўқлигини айтганлигини, шундан сўнг, пластик Камолада эканлигини билиб, у билан боғланишга роса ҳаракат қилганликларини, аммо унинг телефон рақамлари ўчирилган бўлганлиги учун у билан боғланишнинг имкони бўлмаганлигини, шундан сўнг, турмуш ўртоғи ўзи ҳаракат қилиб, Камолани топганлигини, ўша вақтда Камола пластик картасидан ечиб олган 170 млн. сўм пулларни онасида турганлигини айтганлигини, аммо ушбу пулларни ҳар хил баҳоналарни айтиб, олиб келиб бера олмаганлигини, шундан сўнг, ўша вақтда Камола ушбу пулларни 16 август кунига қадар қайтариб беришини айтиб, тилхат ёзиб берганлигини, 170 млн сўм пуллар ечилган пластик карта турмуш ўртоғида бўлганлиги учун уни Камола қандай қилиб қўлга киритганлигини билмаслигини, турмуш ўртоғи унга Камола унга фақат боғча очадиган бинони ижарага гаплашишда ва банкдан пул олишда ёрдам беришини айтганлигини маълум қилганлигини, турмуш ўртоғи Камола билан шерикчиликда боғча очиш мақсади бўлмаганлигини, боғчани у ва бошқа қариндошлари билан бирга очиш мақсади бўлганлигини ҳақида берган кўрсатуви билан; 

Судда гувоҳ тариқасида сўроқ қилинган Абдуқосимов Шохруххон Бахромжон қизи қуйидагиларни яъни, 2023 йил тахминан 4-5 август кунлари у билан бир мактабда ўқиган Қурбонов Жавоҳир унинг юқоридаги яшаш хонадонига акфа ромлари ўрнатиш учун келганлигини, у Жавоҳир билан олдиндан яшаш хонадонига акфа роми ўрнатиш бўйича ўзаро келишиб қўйганлигини, Жавохир яшаш хонадонига ромларни ўрнатиб бўлганидан сўнг, ундан опасининг хусусий боғча очмоқчи бўлган биносига ҳам бориб келишини сўраганлигини, опаси унга синфдоши Жавоҳир билан гаплашиб кўришини, унинг биносига ҳам акфа ром ўрнатиб беришини сўраганлигини, Олмалиқ шаҳар Олимпия кўчасида жойлашган ўқув марказига бориб, у ерда Маҳлиё опа ва унга олдиндан нотаниш бўлган Хусанова Камола ҳам бўлганлигини, Жавоҳир бино ичига кириб кетган вақтда у ташқарида қолганлигини, орадан тахминан ярим соат ўтганидан сўнг, бино ичига кирганида, Жавоҳир опаси билан ром ўрнатиш бўйича суҳбатлашиб турганлигини, Камола опа уларнинг суҳбатига аралашмай турганлигини, опаси Жавоҳир билан ўзаро ҳом чёт қилиб, келишиб олганидан сўнг, Жавоҳир яна хабарлашишларини айтиб, у билан кетганлигини, ушбу ҳолатдан тахминан 3-4 кун вақт ўтиб, опаси унга қўнғироқ қилиб, Жавоҳирга берган буюртмани бекор қилишини, Камола опа опани алдаганлигини айтганлигини, у Жавоҳирга ушбу ҳолат ҳақида айтиб, хабар бериб қўйганлигини, опаси билан Жавоҳир гаплашиб турган вақтларида Камола опа бирор кишига пул берганлигини кўрмаганлигини, Жавоҳирга қўнғироқ қилиб, унга буюртмани рад этган вақтида ҳам пул масаласида ҳеч қандай гап бўлмаган билдириб берган кўргазмаси билан;

Судда гувоҳ тариқасида сўроқ қилинган Санақулова Диёра Абдунаби қизи қуйидагиларни яъни у 2018 йил 11 февраль кунидан буён Олмалиқ шаҳар Олимпия кўчаси 3-уйда жойлашган 2 қаватли нотурар бинони ижарага ишлатиш учун шартнома асосида ундан фойдаланиб келишини, 2021 йил ноябрь ойида унга таниш бўлган Хусанова Камола унинг ёнига келиб, ўзининг Олмалиқ шаҳар Дельта банк ёнида жойлашган ўқув марказини кенгайтириш мақсади борлигини, шу сабабли у бошқариб келган “Nabizadeh group” хусусий корхонада очилган ўқув марказида дарс беришни илтимос қилганлигини, шундан сўнг, у билан ўзаро оғзаки келишувга кўра ишлаб келганлигини, Камола опа 2023 йил январь ойидан буён унга ҳар хил сабабларни айтиб, бериш керак бўлган келишув пулларини бермай, август ойига қадар кечиктириб келганлигини, 2023 йил 1 август куни соат 11:00 да у Камола опадан келишув пулларини кечиктириб юборганлигини, тезроқ бу пулларни қилиб беришини сўраган вақтида у уни Олмалиқ шаҳар Ойдин ҳудудидаги Ислом Каримов номидаги институт олдига чақирганлигини, у билан кўришган вақтида Камола опа унинг ўқув марказида ишчи сифатида ишлаб келган вақти давомида 2023 йил январь ойидан август ойига қадар бўлган вақт оралиғидаги қарзлари сифатида 900 АҚШ доллари ва пластик картасига 1 млн. сўм пул ташлаб берганлигини, у ушбу пулларни олганидан сўнг уларни бинонинг ижара пулларига тўлаганлигини, ундан ташқари 2023 йил июль ойининг охирларида Камола опа унинг пластик картасига икки бўлиб, биринчи маротаба 5 млн. сўм, иккинчи маротаба 1.5 млн. сўм пулларни ташлаб берганлигини, ушбу пуллар ҳам келишув пуллари бўлганлигини, 2023 йил август ойининг бошларида соат 07:30 да Камола опа унга қўнғироқ қилиб, ҳол-аҳвол сўраб, қаерда эканлигини сўраганлигини, у унга уйда эканлигини айтган вақтида, у унга “ҳозир ишхонага кела олмайсиза, вақтингиз йўқ-а” деб гапирганлигини, шу вақтда Камола опанинг ёнида жанжал бўлаётганлигини эшитганлигини ва бу ҳолатдан хавотирга тушиб, шубҳаланиб, ўқув марказига ўзи бориш учун йўлга чиққанлигини, йўлда кетаётган вақтида Камола опа унга смс хабар ёзиб, қаерда эканлигини сўраб, ўзининг ишлари борилигини, уйга кетаётганлигини айтганлигини, шу вақтда у унга ўқув марказига бора олмаслигини айтиб, ўқув марказига олдига бориб, у ерни бироз кузатиб ўтирганлигини, шундан сўнг, ўқув марказига кирган вақтида, унинг ортидан унга олдиндан нотаниш бўлган Абдумаликова Маҳлиё опа икки опаси билан бирга ўқув марказига кириб келганлигини, ўқув марказига кириб, Камола опадан нима бўлаётганлигини сўраган вақтида у унга Маҳлиё опани кўрсатиб, ушбу аёл унга ишчиларни ўзи топишини айтиб жанжал қилаётганлигини маълум қилганлигини, шу вақтда уларнинг ўртасида жанжал кўтарилиб кетиб, Маҳлиё опа Камола опадан пулларини қайтаришини сўраб, туриб олганлигини ва у билан шерикчилик қилмаслигини, ҳеч қандай боғча очмаслигини айтганлигини, ўша ернинг ўзида Камола Опа Маҳлиё опанинг пластик картасини қайтариб берган вақтида Маҳлиё опа ундан ечиб олган пулларини ҳам қайтариб беришини сўраган вақтида Камола опа унинг пулларидан 50 млн. сўмини мебелчига берганлигини, қолган пуллар эса онасининг сейфида эканлигини айтганлигини, шу вақтда Маҳлиё опа ундан қолган пулларни олиб келиб беришини сўраган вақтида, у ўқув марказидан чиқиб кетганлигини ва унга ўқув марказидан кетганлигини сўраб смс хабар ёза бошлаганлигини, шу вақтда Маҳлиё опа ва унинг опалари ўқув марказидан пулларни олмагунларича чиқиб кетмасликларини айтиб туриб олганликлари учун у ҳам Камола опага улар чиқиб кетмагунларигача ўқув марказидан кета олмаслигимни айтиб, ундан тезроқ пулларни олиб етиб келишини сўраганлигини, орадан 1 сота вақт ўтиб, Камола опа Шахноза исмли дугонаси билан ўқув марказига етиб келганлигини ва пулларни олиб келмаганлигини, онаси ва отаси касал бўлганлиги учун пул сўрай олмаганлигини, 2023 йил 16 август куни ҳамма пулларни тўлиқ тўлаб беришини айтиб, бу ҳақда тилхат ёзиб берганлигини, шундан сўнг, ҳамма уйига тарқалиб кетганлигини, Камола опа пулларни олиб келиш учун онасининг Бўка туманидаги уйига кетган вақтида у Маҳлиё опадан қандай қилиб, унинг кредит пуллари туширилган пластик карта Камола опанинг қўлига тушиб қолганлигини сўраган вақтида Маҳлиё опа унга Камола опа ундан пластик карта қандай кўринишда эканлигини сўраб, олганлигини, сўнг, Маҳлиё опанинг Камола опадан пластик картани қайтариб олиш эсидан чиқиб, пластик карта Камола опанинг ўзида қолиб кетганлигини унга айтиб берганлигини, у ижара асосида бошқариб келаётган юқоридаги ўқув марказида ундан ташқари ҳеч ким ушбу ўқув марказини ижарачи сифатида юритиб келмаслигини, у ягона ижарачи ҳисобланашини, К.Хусанова унга фақат унинг исми билан мурожаат қилганлигини, Камола опа уни Ширин ёки бошқа исмлар билан бирор маротаба чақирмаганлигини, К.Хусанова унга 2023 йил июль ойида у ижарачи ҳисобланган бинода хусусий боғча очмоқчи эканлигини ҳақида айтганлигини, аммо уни М.Абдумаликова билан таништириб, ўзларининг режалари ҳақида гапириб бермаганлигини билдириб берган кўргазмаси билан;

Судда гувоҳ тариқасида сўроқ қилинган Қаршибоев Камолиддин Ғайрат ўғли қуйидагиларни яъни тахминан у 2013 йилдан буён юқоридаги яшаш манзилида мебель ясаш тадбиркорлиги билан шуғулланиб келганлигини, 2023 йил июль ойининг охирларида унга олдиндан нотаниш бўлган Хусанова Камола “Телеграм” ижтимоий тармоғи орқали хабар ёзиб, ўзи томонидан очилаётган боғча учун мебель керак эканлигини айтганлигини, шундан сўнг, у Камола опанинг хусусий боғча очмоқчи бўлган Олмалиқ шаҳар Олимпия кўчасида жойлашган 2 қаватли биносига борганлигини, ўша вақтда Камола опа ушбу боғчани якка ўзи ташкил қилаётганлигини айтиб, у билан мебель ясаш ишида ўзи келишув қилишини айтганлигини, шундан сўнг, Камола опа ундан боғчага келувчи 50 та бола учун кийим жавони, кроват ва стол-стул ясаб беришини сўраганлигини, у Камола опанинг буюртмасига асосан ушбу мебеллар ўрнатиладиган хонанинг катталигини ўлчаб, ушбу мебеллар учун қанча ҳажмда ҳом-ашё, йўл кира ҳақи ва иш ҳақига неча сўм пул бўлишини ҳисоблаб, Камола опага жами бўлиб, 50 млн. сўм пул бериши керак эканлигини айтганлигини, улар ушбу пулдан ярмини олдиндан ярмини мебелларни хонага ўрнатиб берганидан сўнг, олишга келишганлигини, шундан сўнг, 2023 йил 6 август куни Камола опа унга қўнғироқ қилиб, мебель учун бериладиган пулларни тайёрлаб қўйганлигини айтиб, уни чақирганлигини, Камола опанинг ёнига борган вақтида у унга мебель учун 1.000 АҚШ доллари пул бериб, қолган пулларни 3-4 кун ичида беришини айтганлигини, шундан сўнг, у унга ишониб, ундан олган пулларини у буюртма берган мебель ҳом-ашёси учун тўлов қилганлигини, Камола опа у билан келишув қилиб, 1.000 АҚШ доллари пул берганидан сўнг, унга қайта-қайта қўнғироқ қилиб, ишни тезлаштиришини сўраганлигини, у ҳам унга ишониб, керакли бўлган ҳом ашёларни олиб келтирганлигини ва мебелларни ясай бошлаганлигини, шундан сўнг, орадан тахминан 3-4 кун вақт ўтиб, Камола опага қўнғироқ қилиб, мебелнинг қолган пулларини беришини сўраган вақтида, у унга қолган пулларни 1-2 кунда қилиб беришини, агарда унга унинг томонидан турмуш ўртоғи ёки шериги қўнғироқ қилиб қолса, уларга мебель учун 50 млн. сўм пул бериб қўйганлигини айтишини, бўлмаса, унинг оиласи бузилиб кетишини тушунтирганлигини, Камола опа бунга қадар боғчани бир ўзи очаётганлигини, унинг шериги борлиги ҳақида айтмаганлигини, орадан тахминан 1 ҳафта вақт ўтиб, у Камола опага қўнғироқ қилганлигини аммо унинг телефон рақамини ўчирилган бўлганлиги учун уни топа олмаганлигини, у билан боғлана олмаганлигини, ўша куни унга олдиндан нотаниш бўлган Абдумаликова Маҳлиё қўнғироқ қилиб, ундан Камола опа унга ҳақиқатдан ҳам мебель ясаши учун 50 млн. сўм пул берганлигини, Камола опа унга 170 млн. қарз эканлигини айтганлигини, ун унга Тошкент шаҳрида эканлигини, Олмалиққа қайтганидан сўнг, ўзаро кўришиб гаплашиб олишини айтганлигини, Олмалиққа қайтиб келганидан сўнг, Камола опанинг уйига уни қидириб борганлигини ва ўша вақтда Камола опа турмуш ўртоғи билан ўзаро келишмовчилик ҳолатида турганлигини кўрганлигини ва Камола опадан бериши керак бўлган пулларни сўрамаганлигини, ўша куннинг ўзида Маҳлиё опа билан кўришганлигини, ўша вақтда Маҳлиё опа унга Камола опа томонидан ёзилган тилхатни кўрсатиб, Камола опа унга 170 млн. сўм қарз эканлигини айтиб, ундан Камола опа ҳақиқатдан ҳам унга 50 млн сўм пулларни мебель ясаши учун берганлигини сўраганлигини, у унга Камола опа унга 50 млн. сўм эмас, балки 1.000 АҚШ доллари берганлигини айтганлигини, шундан сўнг, кейинги куни у Камола опа билан учрашиб, ундан 50 млн сўмлик мебель ясаш учун буюртма олганлигини, Камола опа ушбу келишувдан 1.000 АҚШ доллари пул берганлигини, қолган 38 млн сўм пулларни 2023 йил 18 август кунига қадар қилиб бериши ҳақида тилхат ёздириб олганлигини, К.Хусанова унга мебель ясаш учун буюртма бериши давомида М.Абдумаликова билан ўзаро ҳамкорликда хусусий боғча очаётганлиги ҳақида айтмаганлигини, келишув вақтида ҳам у фақат Камола опа билан келишув қилганлигини, у К.Хусанова томонидан буюртма қилинган мебель ашёлари учун у берган 1.000 АҚШ долларидан ташқари ўзининг ёнидан 13 млн. сўм пул сарф этганлигини, ушбу пулларни К.Хусановадан ундириб олишда амалий ёрдам беришингизни сўраб берган кўрсатмаси билан; 

Бундан ташқари, судланувчи К.Хусанованинг мазкур жиноятни содир этганликдаги айби жиноят ишида тўпланган ҳужжатлар, яъни тушунтириш хатлар,  юзлаштириш баённомалари, К.Хусановани Тошкент вилояти ИИББ ҳузуридаги Тергов Бошқармаси депозит ҳисоб рақамига етказилган зарарни қоплаш мақсадида тўланган пул суммасини тасдиқловчи квитанция билан, судланувчи К.Хусанова томонидан жабрланувчи М.Абдумаликовага ёзиб тақдим этган тилхатлари билан, судланувчи К.Хусанова якка тартибдаги тадбиркор сифатида рўйхатдан ўтиб, Олимпия кўчаси 3-уй манзили бўйича жойлашган бинони, “UMS” компаниясидан ижарага олганлик ҳақидаги шартнома нусхаси билан, “UMS” компаниясининг судланувчи К.Хусанова томонидан ёзма мурожаати бўйича ижара шартларида кўрсатиб тартибда фойдаланиш, ҳамда бино бош режасига ўзгартириш киритишга рухсат берилмаслиги ҳақидаги жавоб хати билан, жабрланувчи М.Абдумаликовани банк билан расмийлаштирилган кредит шартномаси бўйича тўлов графиги нусхаси билан, ҳамда иш материалларида мавжуд бўлган бошқа объектив далиллар билан ўз тасдиғини тўлиқ топади.

Суд, судланувчи К.Хусанованинг ҳаракатларини юридик квалификациясини муҳокама этиб, қуйидаги тўхтамга келади:

             1-эпизод; судланувчи К.Хусанова ўзгалар мол-мулкини алдов йўли билан талон-тарож қилиш мақсадида, таниши М.Абдумаликовани ишончига кириб, ундан 8.000.000 пул суммасини фирибгарлик йўли билан эгаллашда ифодаланган жиноий хатти-ҳаракатлари, дастлабки тергов органи томонидан Ўзбекистон Республикаси ЖКнинг 168-моддаси 1-қисми билан билан тўғри малакаланган.

              2-эпизод; судланувчи К.Хусанова, такроран, ўзгалар мол-мулкини алдов йўли билан талон-тарож қилиш мақсадида, таниши М.Абдумаликовани ишончига кириб, боғча очиш мақсадида беғараз ёрдам кўрсатаётганидек ўзини тутган ҳолда, номига олинган кредит пул маблағи юкланган пластик карта пин-код рақамини билиб олишга эришган ҳолда, пластик карни қўлга киритиш орқали, ичида бўлган суммадан 168.369.410 сўмини талон-тарож қилишда ифодаланган жиноий хатти-ҳаракатлари, дастлабки тергов органи томонидан Ўзбекистон Республикаси ЖКнинг 168-моддаси              4-қисми “а” банди билан малакаланиши ҳозирда нотўғри деб ҳисоблайди.


Ўзбекистон Республикаси Президининг 2023 йил 17 ноябрь кунги “Иш ҳақи, пенсиялар ва нафақалар миқдорини ошириш тўғрисида”ги ПФ-196 сон Фармонига кўра, базавий ҳисоблаш миқдори 340.000 сўм деб белгиланган бўлиб, айни вақтда мазкур эпизод бўйича судланувчи К.Хусанова томонидан етказилган зарар кўп миқдорни ташкил этганлиги сабабли, судланувчи К.Хусановани ҳаракатларини ЖКнинг 168-моддаси 4-қисми “а” бандидан, ЖКнинг 168-моддаси 3-қисмининг                      “а” бандига қайта малакалашликни лозим деб ҳисоблайди. 

Суд, судланувчи К.Хусановани жавобгарликка тортишда Ўзбекистон Республикаси Жиноят Кодексининг 33-моддаси талабларига риоя қилишни лозим деб ҳисоблайди.

Суд, Ўзбекистон Республикаси Олий суди Пленумининг 2006 йил 3 февраль кунидаги 1-сонли “Судлар томонидан жиноят учун жазо тайинлаш амалиёти тўғрисида”ги Қарорининг 1-бандида “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин”, 3-бандида “Жиноят кодексининг 8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши керак” деган талабларига риоя қилиб, судланувчига жазо тайинлаш масаласини муҳокама қилишда содир қилинган жиноятнинг ижтимоий хавфли даражасини, жиноят содир этилиши сабаблари ва оқибатлари ўртасидаги сабабий боғланишларни, содир қилинган ҳаракатлар оғирлик даражасини инобатга олиб, судланувчига индивидуал ёндошган ҳолда жазо тайинлашликни лозим топади.

Судланувчи К.Хусановага нисбатан жазо тайинлашда суд унинг айбига қисман иқрор бўлса-да, қилмишидан пушаймондалигини, шахсини, оилавий  шароитини, қарамоғида икки нафар вояга етмаган фарзандлари борлигини, етказилган зарар деярли тўлиқ қопланганлигини инобатга олиб, унинг ҳаракатлари учун талқин этилаётган модда санкциясида назарда тутилган ахлоқ тузатиш ишлари жазоси тайинлашликни;

Судланувчи К.Хусанова томонидан Тошкент вилояти ИИБ ҳузуридаги Тергов бошқармаси депозит ҳисоб рақамига топширилган 170.000.000 сўм пул маблағини жабрланувчи М.Абдумаликовага қайтаришликни;

Суд муҳокамаси давомида судланувчи К.Хусанова томонидан жабрланувчи М.Абдумаликовага етказилган зарарни маълум қисмини қоплаганлиги бўйича, жабрланувчи М.Абдумаликова томонидан ёзиб тақдим этилган тилхатларни инобатга олган ҳолда, жиноят натижасида етказилган зарарни қопланмай қолган 1.802.869 сўм қисмини судланувчи К.Хусановадан жабрланувчи М.Абдумаликова фойдасига ундиришликни;

Жабрланувчи М.Абдумаликовага жиноят иши юзасидан келгусида келиб чиқиши мумкин бўлган бошқа ҳар қандай моддий ёки маънавий зарар юзасидан тегишли тартибда фуқаролик судига даъво аризаси билан мурожаат қилиш ҳуқуқи мавжудлигини тушунтиришни лозим деб ҳисоблайди.

Ўзбекистон Республикаси ЖПКнинг 454-457, 460, 462-463, 465-468,   471-473-моддаларига асосан, суд

Ҳ У К М     Қ И Л Д И :

          Хусанова Камола Жумабаевна (XUSANOVA KAMOLA JUMABAYEVNA) Ўзбекистон Республикаси ЖКнинг 168-моддаси 3-қисми “а” бандида назарда тутилган жиноятни содир этганликда айбли деб топилсин ва унга иш ҳақининг 25 фоизини давлат даромади ҳисобига ушлаб қолган ҳолда  3 (уч) йил муддатга ахлоқ тузатиш ишлари жазоси тайинлансин.


К.Хусановага Ўзбекистон Республикаси ЖКнинг 62-моддаси тартибида, уни                 2023 йил 05 октябрь кунидан 2023 йил 09 октябрь кунига қадар қамоқда сақланган ҳар бир кунини ахлоқ тузатиш ишлари жазосини уч кунига тенглаштириб ҳисоблаб, тайинланган жазодан  12 кунни чегириб ташлаб, узил-кесил ўташлик учун 2 (икки) йил 
11 (ўн бир) ой 18 (ўн саккиз) кун ахлоқ тузатиш ишлари жазоси қолдирилсин.


Тайинланган жазо ҳукмни ижросини назорат қилувчи органлар томонидан белгиланган жойларда ўтаттирилсин. 

Жазо муддати ҳукм ижрога қаратилиб, ойлик иш ҳақидан ушлаб қолиш бошланган кундан ҳисоблансин. 

Ҳукм кучга киргунча қадар муносиб хулқ-атворда бўлишлик  ҳақида “тилхат” эҳтиёт чораси аслича қолдирилсин.

Судланувчи К.Хусанова томонидан Тошкент вилояти ИИБ ҳузуридаги Тергов бошқармаси депозит ҳисоб рақамига  топширилган 170.000.000 сўм пул маблағи жабрланувчи М.Абдумаликовага қайтарилсин.

Судланувчи К.Хусановадан жабрланувчи М.Абдумаликова фойдасига 1.802.869 сўм ундирилсин. 

              Жабрланувчи М.Абдумаликовага жиноят иши юзасидан келгусида келиб чиқиши мумкин бўлган бошқа ҳар қандай моддий ёки маънавий зарар юзасидан тегишли тартибда фуқаролик судига даъво аризаси билан мурожаат қилиш ҳуқуқи тушунтирилсин.

Ҳукм устидан шу суд орқали умумий тартибда шикояти ва протест берилиши мумкин. 

Раислик этувчи:  

 
/имзо/

       С.Нишанов

 
   ҳукм нусхаси 

             
   аслига тўғри:

